
PRIM’AWLA TAL-QORTI CIVILI 
 

IMHALLEF 
 

ONOR. NOEL V. ARRIGO LL.D. 
 

Illum, 23 ta’ Frar, 2001 
 
 
 
Citaz.  numru:  1111/99 M2 NA 
 
 

Rosemary Ann Piccinino 
nomine et 
 
vs 
 
Franco Piccinino 

 
 
Il-Qorti, 
 

Dan id-digriet gie pprovokat b'rikors tal-konvenut tat-12 ta' 

Gunju 2000 fejn talab lill-din il-Qorti tvarja digriet moghti mis-

Sekond'Awla tal-Qorti Civili ghall-access ghat-tifel minuri billi 

zzid dan l-access u dan kif mitlub fl-istess rikors.   

 

Ghal dan ir-rikors saret ir-risposta attrici fis-27 ta' Lulju 2000 

fejn, ghar-ragunijiet hemm moghtija titlob li din it-talba tigi 

michuda. 

Il-Qorti semghet lill-partijiet u lid-difensuri taghhom fis-seduta 

tal-25 ta' Jannar 2001 f'liema data giet ukoll esebita nota mill-

attrici bl-attivitajiet tal-minuri fost il-gimgha. 

 

Ikkunsidrat:- 

 

Illi filwaqt li l-Qorti hija propensa taccetta t-talbiet tar-rikorrenti 

ma jidhrilhiex illi ghandha tfixkel lill-minuri mill-ebda mill-

attivitajiet li bhal issa qed jattendi ghalihom. 

 

Biex dan ikun jista' jsehh il-Qorti qieghdha tvarja l-access kif 

stabbilit mis-Sekond'Awla tal-Qorti Civili b'dan il-mod: 

 

1. Kull nhar ta' Tnejn u nhar ta' Hamis bejn it-3.00 p.m. u l-

5.00 p.m. fejn l-access tal-weekend ikun is-Sibt b'dan illi 

l-missier ghandu jwassal lill-minuri huwa stess il-

Museum; 

 

2. Kull nhar ta' Hamis u nhar ta' Gimgha bejn it-3.00 p.m. u 

l-5.00 p.m. fejn l-access tal-weekend ikun il-Hadd ukoll 

f'dan il-kaz il-missier irid iwassal lill-minuri ghall-Museum; 

3. Kull nhar ta' Sibt jew il-Hadd alternattivament bejn l-

12.00 p.m. u 5.00 p.m. b'dan illi fejn l-access ikun is-Sibt 

minn Settembru li gej il-hinijiet ikunu mis-2.00 p.m. sas-

7.00 p.m. 

 

L-ispejjes huma rizervati. 

